
Қорғаныс министрінің ҚР Парламентінің Мәжілісінде «Қазақстан Республикасында әскери білімді, ғылымды дамыту және әскери-патриоттық тәрбиелеуді қалыптастыру туралы» деген тақырыптағы баяндамасының жобасы
Құрметті Владимир Карпович!

Армысыздар құрметті депутаттар!

Біріншіден, Сіздерге қорғаныс ведомствосына деген  қамқорлығыңыз үшін алғыс білдіремін.

Негізгі баяндамамды бастамас бұрын Сіздердің назарларыңызға бүгінгі тақырып бойынша шағын бейнематериалды ұсынамын. 
(просмотр видеоматериала)

Қарулы Күштер – бұл ұлттық мүддемізді сақтау, аумақтық тұтастық пен егемендікті қорғау кепілі.

2-слайд.
Мемлекеттің әскери қауіпсіздігін қамтамасыз ету саласындағы маңызды міндеттің бірі – білікті әскери маман даярлау, жастарды әскери патриоттық тәрбиелеу болып табылады. Бұл міндет Қазақстан Республикасының барлық әскери саласында іске асырылады.
Тәуелсіз Қазақстанның Қарулы Күштері жыл сайын өз қуатын, жауынгерлік қабілетін арттыруда.

Қарулы Күштердің құрылуымен кәсіби кадр даярлау мәселесі туындады.
Атқарылған жұмыс нәтижесінде бүгін еліміздегі ұлттық әскери білім жүйесі құрылды. Ол барлық қазіргі заман талабына жауап береді.

Қазақстан Республикасының Президенті – Қарулы Күштердің Жоғарғы Бас қолбасшысы Нұрсұлтан Әбішұлы Назарбаев «Қазақстан – әскери кадр даярлаудың толық циклі құрылған аз мемлекеттердің бірі болды» – деп атап өтті.
3-слайд.    

Құрметті депутаттар! Сіздердің қолдауыңызбен                      2015 жылы «Білім туралы» Заңға әскери білім беру ерекшелігіне өзгерістер енгізілді. Әскери оқу орнындағы барлық білім беру процесі кешенді жүйеге келтірілді. 

Алғаш рет енгізілген түзетулер әскери оқу орнының академиялық және басқару дербестігін кеңейтті, білім беру нысаны мен технологиясын айқындау мүмкін болды, жаңа мамандықтарды дербес ашу құзыретін берді. 

Сонымен қатар, әскери білім беруді одан әрі жетілдіру мақсатында 2017 жылы қорғаныс, әскери қызмет және әскери қызметшінің мәртебесі туралы заңдарға өзгерістер енгізілді. Олар Қорғаныс министрлігіне өз кадрын даярлауды бақылау мәселесін заңнамалық тұрғыдан бекітіп берді.

4-слайд.    

Әскери білім жүйесі барлық білім беру деңгейіндегі                   оқу-тәрбие процесінің барлық бағыты, әскери маманның қызметтік өсуі бойынша өзара байланысты қамтамасыз етеді. 

Мемлекеттік жалпыға міндетті білім беру стандарты арқылы әскери оқу орны мемлекеттің бірыңғай білім беру кеңістігіне енді. 

5-слайд.    

Мемлекет басшысының «Төртінші өнеркәсіптік революция жағдайындағы дамудың жаңа мүмкіндіктері» атты Қазақстан халқына Жолдауын іске асыру мақсатында оқу процесін цифрлау жұмысы жүргізілуде. Оның мақсаты – барлық әскери оқу орны мен әскери басқару органын біріктіретін бірыңғай ақпараттық кеңістікті құру.  

6-слайд.    

Оқу процесі Қарулы Күштерді жауынгерлік даярлау жоспарына интеграцияланған. 
Мұнда тыңдаушылар мен курсанттар әскерлермен бірлесіп, барлық оқу-жаттығуға қатысады. Әскери тағылымдамадан өту, практикалық сабақты өткізу уақыты көбейтілді. Негізгі тапсырыс беруші – барлық әскер түрі мен тегі басшысының кадр даярлаудағы нақты ролі мен оған қатысуы айқындалды. 

7-слайд. 2018 жылы Жоғарғы Бас қолбасшының Жарлығымен Қазақстан Республикасының Тұңғыш Президенті – Елбасы атындағы Ұлттық қорғаныс университетіне ерекше мәртебе берілді. Университет Орталық Азияда әскери білім беру жүйесіндегі озық әскери ғылыми-білім беру орталығы болып табылады. 

Қорғаныс университеті Еуразия университеттері қауымдастығы, Оксфорд Академиялық Одағы, Азия университеттері қауымдастығы құрамына кірді.

Біздің бастамамыз бойынша Тәуелсіз Мемлекеттер Достастығы жоғары әскери оқу орнының  қауымдастығын құру жұмысы жүргізілуде. Алғаш рет Тәуелсіз Мемлекеттер Достастығына қатысушы мемлекеттердің Әскери білімді үйлестіру комитеті құрылды. 

8-слайд. Еліміздің озық оқу орнымен, оның ішінде «Назарбаев Зияткерлік мектептерімен» тығыз ынтымақтастық дамытылуда. 
Шетелде әскери кадр даярлау қысқартылды. Шетелде оқыту тек Қазақстанда даярлық жүзеге асырылмайтын мамандық бойынша жүргізіледі.   

2017 жылы алғаш рет Радиоэлектроника және байланыс әскери-инженерлік институты базасында Тәуелсіз Мемлекеттер Достастығы елдерінің әскери оқу орны арасында математикадан халықаралық Олимпиада өткізілді. Онда біздің курсанттарымыз құрметті 2-орынға ие болды. 

Барлық әскери оқу орнына оқуға түсуге конкурс деңгейі артты. Әскери оқу орнына оқуға түскен адамдардың Ұлттық бірыңғай тестілеу бойынша орташа балы 2014 жылы 60-тан                    2017 жылы 95 балға дейін көтерілді.

Ұлттық қорғаныс университетінде 9 факультет құрылды. 
Университеттің ауыспалы құрамының саны 352 адамға дейін артты. Қашықтан білім беру технологиясын пайдаланумен 108 әскери қызметші мен қызметші білім алуда. 

Жыл сайын қайта даярлау және біліктілікті арттыру жүйесі арқылы 3500-ден астам адам өтеді.

9-слайд.
Құрлық әскерлерінің Әскери институтында 2016 жылы материалдық-техникалық және әскери-медициналық қамтамасыз ету мамандықтары бойынша даярлау басталды. 
Әуе қорғанысы күштерінің әскери институтында «Ұшқышсыз ұшу аппаратын басқару» мамандарын даярлау басталды. 

2016 жылдан бастап Радиоэлектроника және байланыс әскери-инженерлік институтында алғаш рет радиоэлектрондық барлау және радиоэлектрондық күрес, ақпаратты қорғау маманын даярлау басталды.

10-слайд.  

Жұмылдыру резерві – запастағы офицерді даярлау –азаматтық жоғары оқу орны жанындағы 30 әскери кафедрада жүргізіледі. Ол еліміздің барлық өңірін қамтиды.
Осы даярлау жүйесі алғашқы офицер лауазымын жасақтаудың қосымша көзі болып табылады. Ол студенттерді әскери-патриоттық тәрбиелеуде маңызды роль атқарады. 

Осы жерде отырған көп адамдар өз уақытында әскери кафедрадан өтіп, әскери мамандыққа ие болды. Мысалы,   Сапар Қайратұлы (Ахметов), Аманжан Мәкәрімұлы (Жамалов) запастағы подполковниктер, ал Әбдіманап Елікбайұлы (Бектұрғанов) мен Марат Дәрібекұлы (Бопазов) аға лейтенанттар. Бүгін қызмет өткеретін офицерлеріміздің 
37 пайызы әскери кафедралардың түлектері.
Осы мысалмен мен әскери кафедраның әскери кадр даярлаудағы маңызды ролін атап өткім келеді.

11-слайд.
2017 жылы Запастағы офицер бағдарламасы бойынша азаматтарды даярлау қағидалары әзірленді. 

Ағымдағы жылы Жұмылдыру резервін даярлау жүйесін жетілдіру мақсатында Тұжырымдама әзірленді. Онда сол жүйені дамыту бағыты айқындалды.

Әскери кадрды даярлау деңгейі жауынгерлік және жұмылдыру әзірлігі міндетін табысты шешуге және елдің қорғаныс қабілетін арттыруға мүмкіндік береді.

12-слайд. 
Құрметті депутаттар! Ғылыми ойды дамытпай мемлекеттің қорғаныс қабілетін арттыру және нығайту мүмкін емес екені сіздерге белгілі. Қарулы Күштерде әскери ғылым белсенді дамуда. Әскери-ғылыми зерттеу жүйесі қалыптасты.

Ведомствода Әскери ғылым және инновация басқармасы құрылды. Ол ғылыми-зерттеу, әскери өнер,               қару-жарақ пен әскери техника ғылыми-зерттеу институтына, барлық әскери оқу орнының ғылыми бөліміне жетекшілік етеді. 

Өткен кезеңде Қорғаныс университетінде озық ғылыми-эксперименттік база құрылды. Ол ағымдағы жылғы қаңтарда Парламент Мәжілісінің депутаттарына таныстырылды.

Ғылыми зертхана қызметінің негізгі бағыты отандық әскери робот-техниканы, ұшқышсыз ұшу аппаратын, әскери-ғарыштық және ақпараттық технологияны құруды зерттеу болып табылады. 

Қазақстанның әскери-ғылыми мектебін нығайту мақсатында біз профессор-оқытушы құрамының  ғылыми дәрежесін арттыру жұмысын жүргізудеміз. 

Бүгін Университетте 61 докторант білім алуда, 67 офицер шетелде ғылыми дәрежеге ізденуші ретінде бекітілді. 

Осы жүйе шеңберінде әскери-ғылыми зерттеу белсенді жүргізілуде. Жыл сайын өтеусіз негізде орындалатын ғылыми-зерттеу жұмысының саны артуда. 

Сонымен қатар, қаржыландыру проблемасы белгілі бір дәрежеде әскери ғылымның дамуын шектейді.

2017 жылы Халықаралық істер, қорғаныс және қауіпсіздік комитеті депутаттарының қолдауымен «Қазақстан Республикасының қорғанысы және Қарулы Күштері туралы» Заңға әскери ғылымды дамыту мәселесіне өзгеріс енгізілді.

13-слайд. Қорғанысты ғылыми қамтамасыз ету, қорғаныстық зерттеу, қорғаныстық зерттеуді қаржыландыру қағидалары ұғымы енгізілді. Ағымдағы жылы Қорғаныс министрлігінде Қорғаныстық зерттеу кеңесі құрылды. Ол мақсатты инновациялық технологияның стратегиялық қорғаныстық бастамасын айқындайды, сондай-ақ қорғаныстық зерттеу жүргізуге шешім қабылдайды. 

Әлеуетті мемлекеттік органдардың бірлескен күшімен    2017 жылы «Ұлттық қауіпсіздік және қорғаныс» ғылымын дамытудың жаңа бағыты ашылды.

14-слайд. 

Көп жылдардан бері алғаш рет еліміздің әлеуетті құрылымы Ғылым комитеті жариялаған гранттық және бағдарламалық-мақсатты қаржыландыру конкурсына қатысты.

Ұлттық қорғаныс университеті конкурс шеңберінде өтінім берді. 16 ғылыми жоба мен бағдарлама Мемлекеттік ғылыми-техникалық сараптамадан өтті және оларды Ұлттық ғылыми кеңес мақұлдады. 

15-слайд. Конкурс шеңберінде Қорғаныс министрлігінің жобасын орындау үшін үш жылға барлығы 1 млрд. 365 млн. теңге бөлінді. Олардың бір бөлігі Армияны цифрландыруға жұмсалады. Ал біздің зертханада жүргізілген зерттеу нәтижесі барлық әлеуетті ведомствоның мақсаты үшін пайдаланылады, сондай-ақ отандық қорғаныс кәсіпорнында іске асырылады. 

Алайда, Ғылым комитетімен шарт жасаудың техникалық мәселесі шешілмеген. Әскери оқу орны үшін грант берілетін ғылыми зерттеулер жүргізуге заңмен шектеулер бар.
Қорғаныс министрлігі үшін 2017 – 2018 жылдар осы мәселедегі бетбұрыс жылдары болып табылды. Біздің алдымызда тұрған міндет ғылыми зерттеуді ұйымдастыру бойынша дербес іс-қимылды одан әрі дамытуды талап етеді. 

Бүгін 2019 – 2021 жылдарға арналған ғылыми зерттеуге конкурс жариялау туралы мәселе пысықталуда. 

Депутаттардың бастамасымен әскери жоғары оқу орнының, ғылыми зертхананы бірлесіп пайдалану бойынша ақылы қызмет көрсетуге қатысты заңнамалық базаны жетілдіру жұмысы жүргізілуде. 

Осы бастама Ұлттық қорғаныс университетінің жоғары технологиялық зертханасына ұжымдық пайдалану мәртебесін беруге мүмкіндік береді. Ол ғылыми зерттеу нәтижесін коммерцияландыруға және әскери ғылыми-эксперименттік базаны одан әрі дамытуға ықпал ететін болады. 

«Әскери ғылым академиясының» ерекше ролін атап өтемін, ол қорғаныс мақсатындағы ғылыми жобаларға белсенді қатысуда.

16-слайд. Қорғаныс министрлігі елдің барлық озық ғылыми әлеуетін пайдалануға мүдделілік танытуда. 

Мысалы, ағымдағы жылғы наурызда еліміздің озық ғылыми-білім беру флагманы – Назарбаев Университетінің әлеуетін Қорғаныс министрлігінің мүддесінде пайдалану мүмкіндігін айқындау бойынша бірлескен жұмыс тобы құрылды. 
Назарбаев Университетімен ынтымақтастық, оның зертханасы мен технопаркінің мүмкіндігі, зертханамыздың мүмкіндігі және әскерге дейінгі жастардың білім деңгейінің артуы біз үшін әскери-ғылыми взводты құруға негіз болды. 

Ағымдағы жылғы ақпанда Қорғаныс министрлігі еліміздің озық жоғары оқу орны жанындағы әскери кафедрада білім алатын студенттердің ғылыми әлеуетін пайдалануға шешім қабылдады. 

Қарулы Күштердің имиджі мен беделіне қарап, көптеген студенттер әскери кафедраны аяқтағаннан кейін келісімшарт негізінде армияда қызмет өткеруге ниет білдіреді.  

Сонымен, Қорғаныс министрлігі қорғаныстық және ғылыми зерттеу жүргізудің жаңартылған моделін қалыптастырды және іске асыруда. Ол әскери ғылымды жаңа сапа деңгейіне шығаруға мүмкіндік береді.

17-слайд. Құрметті депутаттар! Әскери қызметшіде қазақстандық патриотизмді қалыптастыру және жастарды әскери-патриоттық тәрбиелеу мәселесі Қорғаныс министрлігі үшін әрқашан маңызды басымдық болып табылады.

18-слайд. 

Әскери қызметшілерді, сонымен қатар әскерге дейінгі жастарды әскери-патриоттық тәрбиелеуді жетілдіру мақсатында 2015 жылы Астанада Қарулы Күштердің Ұлттық әскери-патриоттық орталығы, ал 2017 жылы Алматы қаласында оның филиалы ашылды. 
Ол әскери қызметшілер мен әскерге дейінгі жастарды әскери-патриоттық тәрбиелеу органы болды.

19-слайд.
Әскери-патриоттық жұмысты үйлестіру мақсатында Ұлттық әскери-патриоттық орталығында «Жас сарбаз» республикалық әскери-патриоттық қозғалысы құрылды. Оның штабы құрамына мемлекеттік органдардың, басқа да әскерлер мен әскери құралымдардың, «Нұр Отан» партиясы «Жас Отан» жастар қанатының, қоғамдық және жастар ұйымының өкілдері кірді және Әскери-спорт клубтары федерациясымен белсенді түрде ынтымақтастық жасалды.
20-слайд.
Қазақстан Республикасында 2020 жылға дейін «Ұлтжанды жас сарбаз» әскери-патриоттық жұмысын жетілдіру ережесі әзірленді. Қозғалыс логотипі әзірленді, жас патриоттың киім нысанын тігу, имидждік өнімді шығару ұйымдастырылды. Гимн, салтанатты ант мәтіні бекітілді. Қозғалыстың 2018 жылға арналған жұмыс жоспары бекітілді.
21-слайд.
Қозғалыс жұмысы арқасында әскери-патриоттық клубтар саны 2828-ге дейін артты, онда 73164 бала қамтылды. 

Әрбір әскери бөлім мен мекемеге қамқорлық көмек көрсету үшін 721 мектеп пен балалар үйі бекітіліп берілді. Ол мектептерде 350 мыңнан астам бала оқиды.
22-слайд.
Соңғы екі жыл ішінде «Жас сарбаз» қозғалысы басқа мемлекеттік органмен және қоғамдық ұйыммен бірлесіп, республикалық ауқымда жастарды әскери-патриоттық тәрбиелеу бойынша әртүрлі 992 іс-шараны өткізді. 
Оған 110 мыңнан астам адам тартылды.
Жыл сайын әскери-патриоттық тәрбелеу, оқу жиындары бойынша қорытынды және есеп беру форумы, көшпелі отырыс, қоғамдық тыңдау өткізіледі.

23-слайд.
Жыл сайын өткізілетін «Айбын» әскери-патриоттық жиыны ең ауқымды іс-шара болып табылады. 55 мыңнан астам баланы қамтумен 2 мыңнан астам клуб аудандық, қалалық, облыстық іріктеу турларына қатысады. Олардың қорытындысы бойынша үздік әскери-патриоттық клуб айқындалады. Соңғы үш жыл ішінде  «Айбын» әскери-патриоттық жиынының қорытынды кезеңіне 3110 бала қатысты. Өткен жылы жиын Халықаралық форматта өткізілді. Балалармен идеологиялық жұмыс                            іс-шарасы, зияткерлік ойындар, әскери-қолданбалы спорт түрлерінен жарыстар өткізілді. 
Құрметті депутаттар! 
Осы сәтті пайдалана отырып, Сіздерді биыл маусым айында Қарағанды облысында өтетін «Айбын-2018» әскери-патриоттық жиынына шақырамын.
24-слайд. 
Жас патриот келбетін қалыптастыруда жыл сайын өткізілетін «Жас ұлан» республикалық армия әндері фестивалінің орны ерекше. Өткен жылы фестивальдың іріктеу кезеңіне әр өңірден 3 мыңнан астам оқушы қатысты. Ал Астана қаласында өткен фестивальдың финалына 356 жас орындаушы қатысты. 

25-слайд. 
Өткен жылы жазғы каникул уақытында алғаш рет әскери қызметшілер балаларына арналған әскери-патриоттық балалар демалыс лагері ұйымдастырылды. Барлығы 14 алыс гарнизоннан келген 320 бала демалды. Онда оларды қазақстандық патриотизмге тәрбиелеу іс-шаралары өткізілді.
26-слайд. 
«Жас сарбаз» қозғалысы жұмысының бірі Кадет сыныптарын ашу болып табылды. Білім және ғылым министрлігінің, қоғамдық қорлардың қолдауымен 101 кадет сыныбы ашылды. Онда шамамен 3 мың бала оқиды.                 Олар жастарды патриоттық тәрбиелеу мақсатында маңызды әлеуметтік-педагогикалық негіз болды. 

27-слайд. Дәстүрлі негізде әскери-патриоттық акция, конкурс, викторина, әскери-далалық ойын, әскери эстафета өткізіледі.

Жыл сайын оқу орындарында ерлік сабақтары өткізіледі. Өткен жылы оған Отан қорғаушы күні шеңберінде 3600 оқу орнынан 50 мыңнан астам оқушы тартылды. Оған Қарулы Күштердің 6 мыңнан астам әскери қызметшісі мен ардагері қатысты. Соңғы екі жылда ақпараттық-насихаттау тобы елдің барлық өңірінде сапарда болды. Жалпы, бұл жұмыспен                            120 мыңнан астам әскерге дейінгі жастар, әскери қызметші мен оның отбасы мүшелері қамтылды. 

28-слайд. Ақпарат адамның негізгі қажеттілігі, белсенді әскери-патриоттық тәрбелеу құралы болып табылады. Осыған байланысты, қорғаныс ведомствосының ақпараттық саясаты қоғам мүддесіне бағдарланған. 
Қоғам Қазақстан армиясының бүгінгі болмысы туралы білуге тиіс. Ақпараттық-имидждік жұмысты сапалы іске асыру үшін біз бірыңғай ақпараттық инфрақұрылым құрдық. Қорғаныс министрлігінде Ақпарат және коммуникация департаменті, ақпараттық қамтамасыз ету басқармасы – баспасөз қызметі құрылды, киберкеңістік саласындағы өкілеттік кеңейтілген, әскер түрлері мен тектерінде, өңірлік қолбасшылықтарда, қорғаныс істері департаменттерінде баспасөз қызметі құрылды.

Жүргізілген өзгерістер Қарулы Күштердің имиджін арттыруға және жалпы жастарды әскери-патриоттық тәрбиелеуге бағытталған ақпараттық жұмысты жаңа деңгейге шығаруға мүмкіндік берді. 

2017 жылы бұқаралық ақпарат құралында және әлеуметтік желіде 9100 ақпараттық материал жария етілді.

Соңғы екі жылда ақпараттық-имидждік және әскери-патриоттық 25 деректі фильм, 160-тан астам бейнеролик, шамамен 1500 бейнесюжет дайындалды.

29-слайд.
Сонымен, барлық мүдделі құрылымның бірлескен жұмысы нәтижесінде әскери-патриоттық жұмыспен жарты миллионнан астам қазақстандық жастар қамтылды. Ол елдің барлық жастарының 13,2 пайызын құрайды.
Құрметті депутаттар!

Елімізде шамамен 4 миллиондай жас бар. «Отбасы – Мектеп – Оқу орны – Армия – Еңбек ұжымы» сияқты әскери-патриоттық тәрбиелеудің бірыңғай кешенді жүйесін құру қажет. Бұл жұмыс мемлекеттік және жергілікті атқарушы органның қызмет саласы деп пайымдаймыз.
Осыған байланысты, жастарды әскери-патриоттық тәрбиелеу жұмысын одан әрі жетілдіру үшін мыналарды ұсынамыз:
1. «Қазақстан жастары» ұлттық баяндамасына әскери-патриоттық тәрбиелеу бөлімін және тиісінше осы жұмыстың жай-күйін зерттеуді енгізу.

2. Әскери-патриоттық бағыттағы іс-шараларды жүргізу үшін әлеуметтік гранттар, өңірлерде әскери-патриоттық қозғалысты материалдық-техникалық қамтамасыз ету үшін қажетті ресурс бөлуді қарау.

3. Бастапқы әскери дайындық оқытушысын іріктеу және орналастыру тәртібін, жоғары оқу орындарының әскери кафедралары базасында олардың біліктілігін арттыру курстарын қарау, мәртебесін арттыру. 

30-слайд. 

4. Әрбір мектепте кадет сыныптарын құру практикасын жалғастыру. Мұндай сыныптарды құру тәртіпті, үлгерімді арттыруға, оқушыларда азаматтық пікірдің қалыптасуына мүмкіндік береді. Әрбір мектепте бір кадет сыныбы ашылған жағдайда әскери-патриоттық ұйымның саны 7737-ге дейін жететін болады. Оған 230 мың бала тартылатын болады. 
Мысалы, Астана қаласының № 13 орта мектебінде ашылған кадет сыныбы Силикатный кентіндегі жағымсыз ахуалды дұрыстауға ықпал етті. Ол сынып «Асыл бала» республикалық қауымдастығы «Жан досым» қорының көмегімен ашылды. Ол қордың құрылтайшысының бірі құрметті Зағипа Яхянқызы Балиева. Сол жағдайдан кейін ата-аналар балаларын осы сыныптарға беруге тырысуда.
31-слайд.    

5. Өңірлерде әскери-патриоттық жұмысты жандандыру, ол үшін Астана және Алматы қалалары, облыстар әкімдеріне әкім орынбасарының басшылығымен өңірде «Жас сарбаз» әскери-патриоттық қозғалысын дамыту бойынша үйлестіру кеңесін құру туралы ұсыныс жасар едік. Клубтардың, кадет сыныбының тәрбиеленушісін бірыңғай киім нысанымен қамтамасыз ету мәселесін қарау қажет.

6. Білім беру мекемесінде «Сарбаз» газетіне және «Айбын» журналына жазылуды ұйымдастыру мүмкіндігін қарау. Бұл басылымдар жастарды әскери-патриоттық тәрбиелеуге ықпал етеді. 

Құрметті депутаттар!

Мен баяндамамда Қорғаныс министрлігі осы бағыттар бойынша жүргізетін жұмыстарға қысқаша тоқталып өттім. Қабылданатын жүйелі шараларды іске асыру жоғары білімді, білікті әскери кадрларды жаңа қазақстандық патриотизм рухында мақсатты тәрбиелеуге мүмкіндік береді деп санаймыз. 

Осы сәтті пайдалана отырып, Сіздерді 2018 жылғы                     9 маусымда болатын Қазақстан Республикасының Тұңғыш Президенті – Елбасы атындағы Ұлттық қорғаныс университетінің  20-сыншы мерейтойлық оқу бітіру                             іс-шарасына шақырамын. 

Назарларыңызға рахмет.      
